
Inatsisartut Suleriusaanni § 37 immikkoortoq 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

1. Imminut toquttarneq akiorniarlugu periutsit Nunatta Kangianut immikkut sammitin-

neqartut qanoq Naalakkersuisut Sermersuup Kommunia peqatigalugu suliniutigineqar-

pat? 

2. Nunatta Kangiani inuttut ikiorserneqarnissamik  katsorsarneqarnissamillu pisariaqartitsi-

sut ikiorserneqarnisaat anguniarlugu suna periuseq atorlugu Naalakkersuisut sulippat? 

3. Nakkutilleeriaaseq qanoq ittoq atorlugu sulisoqarpa? 

4. Nunatsinni inunnik ikiortarialinnik suliniutit qanga aallartippat qanoq ittunik na-

lilersuisoqartarpa? 

5. Nunatta Kangianut sammititamik immikkut ittumik Naalakkersuisut sulingasuarnissamik 

pilersaaruteqarpat? 

6. Nunatta Kangianut immikkut inunnik isumaginninnikkut suliniarneq sullissinerlu pitsaas-

susaanik nakkutilliineq Naalakkersuisutigoortoq qanga kingullermi piva sunillu inernilius-

saqarpa? 

7. Nunatta Kangiani inulerinermi unammillernartunut sullissineq pillugu kommuninut alla-

nut sanilliullugu qanoq inissisimava? 

8. Nunatta Kangianut inulerinermi Kommune-ni siulersuisuusut naliliinerni peqataatin-

neqartarpat? 

(Aleqa Hammond, Nunatta Qitornai) 

 

Tunngavilersuut: 

Ippassaanikkunni isiginnaarutikkut uissuuminartumik immikkut Nunatta Kangiani inuit ikior-

neqartariaqartut ikiorserneqarneq ajorneri peqqutigisaanik atukkat akuersaarneqarsinnaanngitsut 

sammineqarput. 

Peqqutissaqartippaanga naalakkersuinikkut immikkut suliniutit aammalu inunnik isumaginninnermi 

suliaqarneq pillugu paasisaqarfigissallugit. 

Inuiaqatigiinni inunnik ikiorneqartariaqartut tamaasa ikiorserniarlugit sulinermi ilumut tamarmik 

ikiorneqartariaqartut ikiorneqarnersut qulakkeerumallugu apeqquteqaateqarpunga tusarusullu-

gulu naalakkersuisut kommunit suleqatigalugit sapinngisaq tamaat atorlugu sulisoqarnersoq 

paasisaqarfigiumallugu. 

 

Kissaatigaara apeqquteqaatiga ullut suliffiusut qulit qaangiutsinnagit akineqassasoq.  

 


